भारत सरकार
जल संसाधन, नदी विकास और गंगा संरक्षण मंत्रालय
राज्‍य सभा
अतारांकित प्रश्‍न संख्‍या  1586
जिसका उत्‍तर 01 जनवरी, 2018 को दिया जाना है ।
.....

गंगा नदी की सफाई की स्थिति
1586. श्रीमती जया बच्चन: 

क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 

(क) 
गंगा नदी की सफाई की वर्तमान स्थिति क्या है; 

(ख) 
क्या यह सच है कि करोड़ों रुपया खर्च करने के बावजूद गंगा नदी का प्रदूषण स्तर कम नहीं हुआ है; और 

(ग) 
यदि हां, तो इसके क्या कारण हैं और गंगा नदी के प्रदूषण स्तर पर काबू पाने के लिए सरकार द्वारा क्या-क्या कदम उठाए गए हैं?
उत्‍तर
जल संसाधन, नदी विकास और गंगा संरक्षण एवं मानव संसाधन विकास राज्‍य मंत्री 
(डॉ सत्‍य पाल सिंह)
(क) भारत सरकार ने 20,000 करोड़ रूपए के कुल परिव्‍यय सहित गंगा नदी के संरक्षण के लिए मई, 2015 में नमामि गंगे कार्यक्रम शुरू किया है। नमामि गंगे कार्यक्रम नगर निगम के सीवेज का शोधन, औद्योगिक बहि:स्राव का शोधन, नदी सतह सफाई, ग्रामीण स्‍वच्‍छता, घाट और शवदाहगृह संबंधी कार्य, वनरोपण, जैवविविधता, जागरूकता सृजन और सार्वजनिक पहुंच आदि जैसे विभिन्‍न कार्यकलापों के माध्यम से गंगा की सफाई के लिए एक व्‍यापक दृष्टिकोण है। इन गतिविधियों के लिए 16713.17 करोड़ रूपए सहित कुल 187 परियोजनाओं को स्‍वीकृति दी गई है, जिसमें से अब तक 47 परियोजनाएं पूरी हो गई हैं। 
(ख) केन्‍द्रीय प्रदूषण नियंत्रण बोर्ड मासिक आधार पर संबंधित राज्‍य प्रदूषण नियंत्रण बोर्डों के साथ पांच राज्‍यों में गंगा नदी की जल गुणवत्‍ता का आकलन करता है। 
वर्ष 2014-16 की अवधि के लिए गंगा की सकल जल गुणवत्‍ता का विवरण सारणी में दिया गया है-

	2014
	13
	35
	2.8
	11.1
	6.3
	8.9
	42
	6320
	0
	12
	370
	1300000
	4
	5000000

	2015
	12
	40
	2.9
	11.6
	6.7
	9.3
	153
	6250
	0.4
	16
	370
	700000
	2
	1400000

	2016
	5
	36
	2.5
	10.6
	6.3
	8.7
	98
	13370
	0.0
	12.2
	220
	300000
	21
	500000


जैसाकि उपर्युक्‍त सारणी से देखा जा सकता है, गंगा की जल गुणवत्‍ता, जो कि एक महत्‍वपूर्ण पैरा मीटर है, में  वर्ष 2014-2016 की अवधि के दौरान उतार-चढ़ाव रहा है।
(ग) सरकार ने गंगा नदी के प्रदूषण निवारण के लिए गहन प्रयास किए हैं। नगर निगम सीवेज के शोधन, औद्योगिक बहि:स्राव शोधन, नदी सतह सफाई, ग्रामीण स्‍वच्‍छता, वनरोपण एवं जैव-विविधता आदि विभिन्‍न गतिविधियों के माध्‍यम से गंगा नदी की सफाई का कार्य किया जा रहा है। गंगा नदी के तट पर स्थिति शहरों में उत्‍पन्‍न हो रहे नगर-निगम सीवेज को अवरोधन और डायवर्जन परियोजनाओं, सीवरेज नेटवर्क और सीवेज शोधन संयंत्र परियोजनाओं को मिलाकर प्रबंधित किया जा रहा है। गंगा नदी की मुख्‍य धारा के किनारों पर स्थि‍त शहरों से प्रतिदिन लगभग 3000 मिलियन लीटर से अधिक का सीवेज उत्‍पन्‍न होता है। इसकी तुलना में उपलब्‍ध सीवेज शोधन क्षमता 1580 मिलियन लीटर प्रतिदिन है। राष्‍ट्रीय स्‍वच्‍छ गंगा मिशन ने अतिरिक्‍त 1570 मिलियन लीटर प्रतिदिन क्षमता के सृजन संबंधी परियोजनाओं को स्‍वीकृति दी है और ये परियोजनाएं कार्यान्‍वयन के विभिन्‍न चरणों में है। 
****
